
Rökkurró
(Í kvöld, þegar ysinn er úti)

RÖKKURRÓ

Í kvöld, þegar ysinn er úti
og annríkið hverfur og dvín,
þá komum við saman og syngjum
uns Sjöstjarna'n á himninum skín.

Því andinn á heiðríkan himinn
í hvíld eftir stormþungan dag.
Og allt sem er göfugt til gleði,
það geymist í söngvum og brag.

Þó vindsvalur vetur sé úti
og vorblíðan langt suðu'r í geim
þá syngjum við sólskin í bæinn
og sumarið til okkar heim.
                                 (F.G.)

RÖKKUR

Er húmar og hallar af degi
og harðviðrið næðir um sveit 
þá fegurri finnum við eigi
en friðsaman heimilisreit.

Þar á hún sér verustað valinn
hin veglega mannúðin kær
með smávin í fanginu falinn
er fanndrifið þekjuna slær.

Er utan að kennum við kælu
við kynnumst þar aðeins um stund.
Í rökkrinu' um sumar og sælu
við syngjum og góðvinafund.
                         (Í.P.)    (3/10)

